
nomzodi, O‘zbekiston Respublikasi Prezidenti 

fanlar doktori, professor v.b., Jahon iqtisodiyoti va 

doktori, professor, O‘zbekiston Respublikasi Jamoat 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, professor, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 

kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, professor, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

Xashimova Dildarxon Urinboyevna – pedagogika 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Yuridik fanda va amaliyotda huquqni sharhlash va qonunni sharhlash  terminlari bir 

xilda foydalaniladi. Bir tomondan, huquqni sharhlash deganda normativ-huquqiy hujjatlardagi 

termin va iboralarning mazmuni va mohiyatini aniqlashga yoʻnaltirilgan aniq aqliy jarayon  

tushuniladi. Boshqa tomondan, huquq normalarini sharhlash (qonun normalarini sharhlash) 

deganda huquq normalarini ifodalovchi til qoidalarining jamlanmasida ifodalanadigan aqliy 

faoliyat natijasi sifatida tushuniladi.  

A.Melexinning fikricha huquq normalarini sharhlash oʻzida huquq normalarini toʻgʻri 

qoʻllash maqsadida huquq normalarining mazmunini tushunish va tushuntirib berishga 

yoʻnaltirilgan aqliy-irodaviy xarakterdagi murakkab hodisani ifodalaydi. Sharhlash yuridik 

faoliyatda muhim va kerakli element hisoblanadi[1]. M.Toperning fikricha sharhlash maʼnosi 

mailto:Ismaylov7676@mail.ru

anglashni bildiradi, sharhlash zarurati esa maʼno anglashmaganida vujudga keladi, jumladan 

maʼno-mazmun inkor etilganda sharhlash zarurati tugʻiladi[2]. 

Yuqoridagilardan kelib chiqib, huquqni sharhlash qonunchilik normalarini sharhlash 

masalasi quyidagi uchta muhim masalani oʻz ichiga oladi:  

tatbiq etiladigan huquqiy normalarni sharhlovchi subyektlarni aniqlash (bular: davlat 

organlari – davlat hokimiyatining oliy va mahalliy vakillik organlari; ijro etuvchi 

organlar – Prezident, Vazirlar Mahkamasi, viloyatlar, tumanlar, shaharlar hokimlari, turli 

vazirliklar va davlat qoʻmitalari; huquqni muhofaza qiluvchi organlar – sud, prokuratura, 

adliya, ichki ishlar idoralari va boshqalar, jamoat birlashmalari, mansabdor shaxslar va 

fuqarolar). 

tatbiq qilinadigan huquqiy normalarning mazmunini aniqlash uchun mantiqiy, 

grammatik, tarixiy va sistematik usullar qoʻllaniladi;  

tatbiq etilayotgan normalarning hajmi boʻyicha va yuridik kuchiga qarab sharhlash[3]. 

Akademik V.Nersesyanes va I.Xabibulinalarning huquqni sharhlashni huquqiy 

qoidaning umumiyligi, qoʻllanilayotgan vaziyatning esa xususiyligi xarakteridan kelib chiqib 

tushuntiradi. Uning fikricha huquq normasining umumiy mazmuni muayyan hayotiy vaziyatga 

nisbatan, aniq holatlar va asoslar boʻyicha muayyan sharhlarning oʻzaro munosabatlari 

negizida, aniq joy va vaqtda tegishli koʻrinish oladi. Xuddi shuning uchun huquq normasi 

huquqni qoʻllovchi tomonidan sharhlanishga muhtojdir. Huquq normasining umumiy 

mazmunini uni tatbiq etish jarayonida tartibga soluvchi-huquqiy maʼnosini tushunish va 

tushuntirish huquqni sharhlash hisoblanadi[4]. 

Huquqni qoʻllovchi subyektlar huquq normalarini tanlar ekanlar, huquq normasining 

mazmun-mohiyatini aniqlab olishlari zarur boʻladi. Bunda huquqni qoʻllovchi turli davlat 

organlarining normativ-huquqiy hujjatlarni sharhlashlari qoʻl keladi. Mavjud huquqiy 

normalarning mazmun-mohiyatini tushunib olish va tushuntirib berish “qisqacha”, “huquqni 

sharhlash” tushunchasida ifodalanadi[5]. Professor U.Tojixonov va A.Saidovlar “sharhlash 

orqali huquqning maʼnosi aniqlab beriladi, huquqning maʼnosi tushuntirib beriladi va nihoyat 

sharhlash vositasida huquqning maʼnosi aniqlanib, ham tushuntirib beriladi”[6] deb 

taʼkidlaydilar. 

Sharhlashning maqsadi qonun chiqaruvchi organning huquq normasida 

mujassamlashgan  ifodasini ushbu norma bilan bogʻliq deb hisoblangan tasavvur va 

tushunchalarni ifodalashdan iborat. Sharhlashning asosiy vazifasi qonun chiqaruvchi idora 

qonun hujjatida bayon etgan qoidaning mazmunini ochib berishdir[7]. G.Tastanbekovaning 

fikricha huquq normalarini sharhlash – bu huquq ijodkorlarining huquq normasida mujassam 

etgan, tartibga soluvchi umumiy irodasining mazmunini anglash va uni tushuntirib berishga 

yoʻnaltirilgan koʻp qirrali, murakkab va taomiliy jarayondir[8]. 

Baʼzi olimlar sharhni huquqiy normaning maʼnosini tushunish deb taʼriflaydilar 

(A.P.Denisov, S.I.Vilnyanskiy, B.V.Shchetinin), boshqalari esa huquqiy normaning mazmunini 

tushuntirish deb hisoblaydilar (S.A.Golunskiy, M.S.Strogovich, Y.G.Tkachenko), yana bir boshqa 

yoʻnalish olimlari sharhlash huquqiy normalarning maʼnosini tushunish va tushuntirish 

jarayonidir, deb hisoblashadi. (N.G. Aleksandrov, P.E. Nedbaylo, A.S. Pigolkin va boshqalar)[9] 

Huquqni sharhlash tushunchasini tushunish va tushuntirishga ajratuvchi olimlar, shuni 

nazarda tutadiki, barcha normativ-huquqiy hujjatlar tushunish uchun sharhlanishi mumkin, 

biroq tushuntirish maqsadida sharhlash uchun tegishli normativ-huquqiy hujjat boʻyicha 

amaliyotda nomuvofiqliklar yoki tushunmovchiliklar kelib chiqishi talab etiladi[10].   

Bizning fikrimizcha, uchinchi nuqtai nazar afzal koʻrinadi, chunki birinchi va ikkinchi 

hollarda sharhlashni faqat huquqiy normalarni tushunish yoki tushuntirish bilan 

tugamaydigan murakkab jarayon sifatida tushunishga aniq, bir tomonlama yondashuv mavjud. 

Huquqni hayotga tatbiq etish jarayonida koʻpincha huquq normalarining maʼnosini aniqlabgina 

qolmay, balki bu maʼnoni boshqa shaxslarga tushuntirish ham kerak boʻladi. Huquqiy 

normaning mazmuni va mohiyatini tushuntirish uchun, avvalo, uni tushunish kerakligi 

mantiqiy holat hisoblanadi. Shunday qilib, sharhlash ikki qismni oʻz ichiga oladi: huquqiy 

normaning maʼnosini tushunish va uning mazmunini tushuntirish. 

Tushunish shaklidagi sharhlash – sharhlovchi subyekt ongida sodir boʻladigan ichki 

fikrlash jarayonidir, yaʼni sharhlovchi subyekt birinchi navbatda huquqiy normaning 

mazmunini shaxsan oʻzi uchun aniqlab oladi.  

Tushunish – bu normativ-huquqiy hujjatlardagi atamalar va iboralarning maʼnosini 

aniqlash orqali huquqiy normalarning mazmunini belgilashga qaratilgan ichki fikrlash jarayoni. 

Bu fikrlash jarayoni sharhlovchining ongidan tashqariga chiqmaydi, u hech qanday tashqi 

ifodani olmaydi va hech qanday hujjatda mustahkamlanmaydi. Bu jarayon rasmiy-huquqiy 

protsessual harakat emas. Bunday sharhlashni nafaqat mansabdor shaxs, balki oddiy fuqaro 

ham berishi mumkin. Bu boshqalar uchun majburiy emas. Tushunish ijodiy xarakterga ega 

boʻlib, sharhni amalga oshiruvchi subyektlarning huquqiy ongi qanchalik yuqori boʻlsa, u 

shunchalik muvaffaqiyatli boʻladi.  

Sharhlashning ikkinchi tomoni – bu huquq normalarining mazmunini tushuntirish 

boʻlib, u bilan nafaqat fikrlash jarayoni amalga oshiriladi, balki maxsus huquqiy hujjatlarda 

tashqi ifodasini topadigan haqiqiy huquqiy harakat ham amalga oshiriladi. Uning maqsadi 

qonun ustuvorligining maʼnosini ochib berish va sharhlangan normaning u moʻljallangan 

barcha holatlarda toʻgʻri, bir xilda amalga oshirilishini taʼminlash, uni qoʻllashdagi noaniqliklar 

va mumkin boʻlgan xatolarni bartaraf etishdan iborat. 

Tushuntirish shaklidagi sharhlash oldingi bosqichdagi aqliy faoliyatning davomi boʻlib, 

lekin faoliyatning bu tomoni boshqa subyektlarga qaratilgan boʻladi, sharhlovchi subyekt 

huquqiy tartibga solishning mazmuni va mohiyatini barcha manfaatdor shaxslarga 

tushuntiradi[11]. 

Shunday qilib, yuridik faoliyatning alohida turi sifatida sharhlash ikki bosqichni oʻz 

ichiga oladi: 

1. Huquqiy normaning maʼnosini tushunish (oʻzi uchun); 

2. Huquqiy normaning mazmunini tushuntirish (boshqalar uchun). 

Sharhlash subyekti avvalo oʻzi uchun huquqiy normaning mazmuni va maʼnosini 

tushunadi, qanday harakat qilishini hal qiladi, soʻngra bir xil tushuncha va qoʻllashni oʻrnatish 

uchun barcha manfaatdor shaxslarga huquqiy koʻrsatmaning mazmuni va mohiyatini 

tushuntiradi. Asosiysi, huquqni sharhlashning birinchi turi tushunish, ikkinchisi esa 

tushuntirish koʻrinishidagi qoʻllashdir. 

Koʻrish mumkinki, tushunish va tushuntirish bir sharh jarayonining dialektik jihatdan 

oʻzaro bogʻlangan ikki tomonini ifodalaydi. Ammo shuni taʼkidlash kerakki, tushuntirish har 

doim ham tushunishdan keyingi bosqich boʻlavermaydi. Tushuntirishda aniqlashtirish 

natijalari obyektivlashtiriladi. Bunday obyektivlashtirish yozma shaklda qonunni sharhlash 

hujjatida (masalan, muayyan ish boʻyicha sud qarorida) yoki ogʻzaki shaklda (tavsiya, 

maslahat,) oʻz ifodasini topadi. 

Beccaria, shuningdek, “qonun ruhiga murojaat qilish kerakligi aksiomasidan koʻra 

xavfliroq narsa yoʻqligini taʼkidladi. Ushbu aksiomani qabul qilish barcha toʻgʻonlarni yorib 

oʻtish va qonunni fikrlar oqimiga duchor qilishdir. 

Volter 1778-yilda ham mazkur mavzuda shunday yozgan edi: “Qonunlar ularni yaratgan 

xalqning zaifligidan dalolat beradi. Ular oxirgisi kabi oʻzgaruvchan. Buyuk davlatlarning baʼzi 

qonunlari kuchsizlarni buzish uchun kuchlilar tomonidan buyuriladi. Ular shu qadar noaniq 

ediki, minglab sharhchilar ularga izoh berishga harakat qilishdi; va sharhchilarning koʻpchiligi 

shu yoʻl bilan pul topish uchun oʻz hunarlarini yaltiratib qoʻyganliklari sababli, ular oʻz 

sharhlarini qonun matnidan ham noaniqroq qilib qoʻyganlar. 

Napoleon I oʻzining Fuqarolik kodeksiga sharh eʼlon qilinganini bilib, “Mening kodeksim 

yoʻqoldi” deb qaygʻu bilan xitob qilgani bunga dalolat beradi. XVIII asrda Prussiya, Avstriya va 

boshqa mamlakatlarda qonunlarni har qanday talqin qilishni taqiqlovchi maxsus hujjatlar ham 

qabul qilingan[12]. 

Huquq normalarini tushunish va tushuntirish jarayoni sharhlash deb ataladi. 

“Huquq normalarini sharhlash – bu davlat organlari, mansabdor shaxslar, jamoat 

tashkilotlari, ayrim fuqarolar, amaliyotchilar yoki olimlarning huquqiy normalarning 

mazmunini oydinlashtirishga va ularda ifodalangan qonun chiqaruvchining irodasini ochib 

berishga qaratilgan faoliyatidir”. 

Keng maʼnoda izohlash jarayoni deganda normativ-huquqiy hujjatlar normalarining 

mohiyati va mazmunini aniqlash, shuningdek, ularning maʼnosini fuqarolarga tushuntirish 

uchun foydalaniladigan uslublar va usullar majmui tushunilishi kerak[13]. 

Sharhlash obyekti normativ-huquqiy hujjatlar va ularning yigʻindisidir. Sharhlash 

predmeti esa qonun chiqaruvchining qonunda normativ-huquqiy hujjatda ifodalangan tarixiy 

irodasi hisoblanadi. Yangi normativ-huquqiy hujjatlarni ishlab chiqishda huquq normalarini 

sharhlamasdan mumkin emas, chunki qonunchilik tizimiga kirib kelgan qoidalarning aksariyati 

u yoki bu tarzda allaqachon mavjud boʻlgan normativ-huquqiy hujjatlar bilan bogʻliq. 

Har qanday huquq subyektlari – sud, huquqni muhofaza qiluvchi yoki huquqni qoʻllovchi 

organlar yoxud fuqarolar boʻlib ular tomonidan yuridik ahamiyatga ega harakatlar amalga 

oshirilganda, bitimlar va shartnomalar tuzilganda huquqning sharhlanishi muqarrar 

hisoblanadi. 

Sharhning vazifasi va maqsadi huquqni toʻgʻri, aniq va bir maʼnoda tushunish va 

qoʻllashdir. Huquqni sharhlovchi mavjud huquqiy normalarga oʻzgartirishlar kiritmaydi va 

kiritishi mumkin ham emas. Huquqni sharhlovchi amaldagi qoidalarini tahlil qilishi, oʻrganishi 

va yoritib berishi kerak, bu koʻp jihatdan sharhlovchi shaxslarning huquqiy ongi darajasiga, 

kasbiy tayyorgarligi, malakasi, bilimiga bogʻliq. Xuddi shu huquq kimning aniq 

sharhlayotganiga, qanday maqsadlarda sharhlashiga qarab turlicha sharhlanishi mumkin. 

Bundan tashqari, sharhlovchi subyektlarning bilim darajasi, kasbiy mahorati, huquqiy 

vaziyatning oʻziga xos xususiyatlari, shuningdek, sharhlanayotgan normalarning oʻziga xos 

xususiyatlari kabi omillar nazariy va amaliy xarakterdagi turli muammolarning paydo 

boʻlishiga olib kelishi mumkin. Birinchidan, sharhlash xatolari haqida tasavvurga ega boʻlgan 

qonun chiqaruvchi, ikkinchi holda, sharhlash jarayonida yuzaga keladigan muammolar haqida 

bilishi kerak; Shunday ekan, normativ-huquqiy hujjatni qabul qilishda qonun ijodkorligi 

jarayonida yoʻl qoʻyiladigan xatolar muqarrar ravishda huquqni qoʻllash, jumladan, talqin qilish 

sharhlash jarayonida xatolarga olib keladi”. Sharhlash jarayonining murakkabligi shundan 

kelib chiqadiki, aslida sharhlovchi huquqiy normaning maʼnosini tahlil qilar ekan, aqliy faoliyat 

orqali qonun chiqaruvchining qonun ijodkorligi jarayonining oʻzida mujassamlangan haqiqiy 

irodasini qayta yoritishi kerak.  

Sharhlash xatosi deganda sharhlash qoidalaridan qisman yoki toʻliq chetga chiqish, 

yakuniy natijaga taʼsir koʻrsatuvchi va huquqiy normaning asl maʼnosiga, unga kiritilgan qonun 

chiqaruvchining irodasiga toʻgʻri kelmaydigan deb tushunish taklif etiladi. 

Huquqni sharhlash borasida uchraydigan muammolardan biri tushuncha va atamalar 

bilan bogʻliq. Jumladan, norma ijodkorligi va yuridik amaliyotda “sharhlash” bilan birga 

“izohlash” tushunchasi ham mavjud. Sharhlash kengroq jarayon boʻlib, uning subyektlari turli 

shaxslar boʻlishi mumkin. Jumladan, Y.Terexovning fikriga koʻra: “huquqni sharhlash – huquqiy 

normalarning haqiqiy maʼnosini tushunish va tushuntirish orqali aniqlashga qaratilgan 

intellektual va irodaviy faoliyatdir”[14].  

Milliy olimlarimizdan professor Sh.Saydullayev sharhlash borasida qilinishi kerak 

boʻlgan quyidagi ishlarni sanab oʻtadi: “Normativ-huquqiy hujjatlarga rasmiy sharh berish 

toʻgʻrisida”gi Oʻzbekiston Respublikasi Qonunini qabul qilish; shuningdek Oʻzbekiston 

Respublikasi Oliy sud plenumining sud amaliyotini umumlashtirish materiallarini koʻrib 

chiqishga va qonunchilikni qoʻllash masalalari boʻyicha tushuntirishlar berishga qaratilgan 

qarorlarining huquqiy maqomini belgilash[15]. 

Shunday qilib, sharhlovchi normaning maʼnosi unga tushunarli ekanligiga ishonch hosil 

qilgan taqdirdagina, huquqiy normalarni sharhlash natijasini, shu jumladan, normaning 

muayyan holatda qoʻllanilishi masalasini muhokama qilish mumkin[16]. 

Yana bir muammoli masala huquqni sharhlash sohasida qoʻllaniladigan atamalar 

hisoblanadi. Xususan, yuridik fan va amaliyotda sharhlash, talqin qilish, izohlash kabi 

terminlardan foydalaniladi. Bu masalaga ayrim olimlar ham diqqat-eʼtiborini qaratadi: 

“Ijtimoiy fanlarda “sharhlash” atamasi “talqin qilish”, “izohlash”, “tushuntirish” kabi soʻzlarning 

sinonimi tarzida qoʻllaniladi”[17].  

Muammoning dolzarbligi shundaki, ushbu tushunchalar turli normativ-huquqiy 

hujjatlarda bir xil maʼnoda keladi. Xususan, ayni bir maʼnoda Oʻzbekiston Respublikasining 

Konstitutsiyasida “sharh” va “talqin qilish”[18] “Normativ-huquqiy hujjatlar toʻgʻrisida”gi 

Oʻzbekiston Respublikasining Qonunida ham “sharh” ham “talqin qilish” tushunchalari 

qoʻllaniladi[19]. “Maʼmuriy tartib-taomillar toʻgʻrisida”gi Oʻzbekiston Respublikasining 

Qonunida “talqin qilish”  tushunchasini koʻrish mumkin[20]. 

“Idoraviy normativ-huquqiy hujjatlarni tayyorlash va qabul qilish” qoidalarida esa 

“sharh” va “izohlash” tushunchalaridan foydalaniladi[21]. “Mahalliy davlat hokimiyati organlari 

tomonidan normativ-huquqiy hujjatlar loyihalarini ishlab chiqish, yuridik-texnik jihatdan 

rasmiylashtirish, huquqiy ekspertizadan oʻtkazish” qoidalarida  “sharh” ham “talqin qilish” 

tushunchalari keladi[22].  

“Davlat va xoʻjalik boshqaruvi organlari, mahalliy davlat hokimiyati organlari tomonidan 

Oʻzbekiston Respublikasi Vazirlar Mahkamasiga kiritiladigan normativ-huquqiy hujjatlar 

loyihalarini tayyorlash, yuridik-texnik jihatdan rasmiylashtirish va huquqiy ekspertizadan 

oʻtkazish tartibi toʻgʻrisida uslubiy koʻrsatmalar”da “sharh”, “talqin qilish” va “izohlash” 

tushunchalarining har uchalasi ayni bir xil maʼnoda kelganligini koʻrish mumkin[23].   

Ushbu maqolaning asosiy qismida olib borilgan tahlillar natijasida quyidagi ilmiy 

xulosalarga kelish mumkin: 

1. Qonun matnining oʻzi muayyan darajada umumiylikka ega boʻlishi tabiiy, chunki 

umumiy qoidalar alohida holatlarga moslashtirilishi kerak. Bu esa huquqni 

sharhlash ehtiyojini keltirib chiqaradi. Shuning uchun, turlicha talqin qilishning 

imkoniyatini toʻliq yoʻqotishga urinish qonunni murakkablashtirishi va uning 

hayotga tatbiq etilishini qiyinlashtirishi mumkin. 

2. Huquqni sharhlash tushunchasiga quyidagicha taʼrif berish mumkin: “Huquqni 

sharhlash normativ-huquqiy hujjatlar va boshqa huquq manbalarida aks etgan 

huquq ijodkorining irodasini toʻgʻri tushunish va tushuntirishga qaratilgan jarayon” 

3. Huquqni sharhlash predmeti sifatida nafaqat qonun matnini, balki qonun ruhini 

(qonun qabul qiluvchi subyektning irodasi) ham belgilash maqsadga muvofiq. Bunda 

qonun bilan birga, oʻsha qonunga tegishli axborot-tahliliy materiallar ham eʼlon qilib 

borilishi kerak. 

4. Barcha qonunchilik hujjatlarida huquqni tushunish va tushuntirish maʼnosida 

“sharhlash” terminidan foydalanish maqsadga muvofiq.  

